Նոյեմբերի խնդիրների լուծումներ
Առաջին մակարդակ

1. Գտիր օրինաչափությունը և հարցական նշանի փոխարեն գրիր անհրաժեշտ թիվը: 

Թամար Մարիմյան
Քանի որ մենք դասարանում շատ ենք օրինաչափություններ գրում և լուծում, այս խնդիրը շատ հեշտ էր ու սովորողներս միանգամից կողմնորոշվեցին, որ առաջին և երրորդ վանդակների թվերի գումարը կազմում է մեջտեղի վանդակը։ Արագ գումարեցին ու ստացան 13 թիվը։ Փորձեցինք գտնել այլ լուծման եղանակներ, բայց կարծես, թե այլ ձև չհայտնաբերեցինք։
Լուծում
7+9=16

5+16=21

9+4=13

Լուսինե Պետրոսյան Ռ.
Պատասխան` 13:

2. Քանի՞ տարբեր տառ ես օգտագործում «Մխիթար Սեբաստացի կրթահամալիր» գրելու համար: Միևնույն տառի մեծատառն ու փոքրատառը նույն տառն ենք հաշվում: 

Սովորողների հետ կարդացիքն խնդիրը: Սովորողները առաջարկեցին գրել «Մխիթար Սեբաստացի կրթահամալիր», հետո այսպես գրեցինք առաջին բառը (սովորողները ասացին, որ ոչ մի տառ չի կրկնվում:

Հետո որոշեցինք մյուս բառերը կարդալ և եթե կրկնվող տառի հանդիպենք գրենք իրար կողքի՝

Հաշվեցիք ուղղահայց սյունակով գրված տառերը, ստացվեց 14:

Խնդիրը լուծելուց հետո սովորողները գտան ամենաշատ կրիկնվող տառը:

 Մերի Գրիգորյան

Առաջարկեցի սավորողներին աղյուսակով գրել և հաշվել։  Microsoft Word ծրագրի աղյուսակ բաժնից դուրս բերեն բառերին համապատասխանող աղյուսակ՝ յուրաքանչյուր վանդակում գրելով մեկ տառ։ Այն տառերը, որոնք կրկնվում են,  կներկենք միևնույն գույնի՝ խնդրի պայմանը հաշվի առնելով՝ միևնույն տառի մեծատառն ու փոքրատառը նույն տառն ենք հաշվում։

Գույներով հստակ երևում է բոլոր կրկնվող տառերը։ Յուրաքանչյուր գույնը կհաշվենք մեկ անգամ։ Այսպիսով կրկնվող տառերը մեկ անգամ կհաշվենք՝  կլինի 6 տառ, իսկ հետո էլ մնացած տառերը՝ 8 տառ։ Ընդհանուր կլինի 6+8=14 տառ։ Սովորողները սիրով և հրճվանքով կատարեցին հետևյալ մեթոդով խնդիրը՝ արդյունքում էլ ծրագրի որոշակի իմացություն ձեռք բերեցին։ 

Վարսիկ Աթոյան

Սովորողները կմուտքագրեն արդեն անցած տառերը, մյուսները կմուտքագրեմ ես, սովորողները կգունավորեն տառերը, կգտնենք նույն տառեր,կրկնվող տառերի դեպքում կկրկնվեն նաև գույները․ կհաշվենք, կկրկնենք գույները, կգործածենք մեդիագիտելիքներ։ Վերջում հեշտությամբ կհաշվենք գործածված տառերի քանակը՝ 14: 

 Մխիթար սեբաստացի կրթահամալիր

Անահիտ Մելքոնյան


Պատասխան՝ 14:

Ի՞նչ թիվ կգրի Լուսինեն հարցական նշանի վանդակում, երբ նկարում բերված բոլոր հաշվարկները ճիշտ կատարի: 

1) 2+1=3/ ունենք գումարելիները՝ հաշվում ենք գումարը/

2)0+3=3/ունենք գումարելին, տեղադրեցինք մյուս գումարելին՝ ստացանք գումարը/
3)9-1=8 /գումարից հանում ենք  գումարելին  և  ստանում ենք մյուս գումարելին/

4)8-3=5/ Ստացած թվերը տեղադրելով համապատասխան վանդակներում՝ ստանում ենք այն թիվը, որը Լուսինեն գրել է վանդակում/
Տաթև Թամազյան

Խնդիրը շատ հեշտ էր, նույնիսկ չբցատրեցի, սովորողները միանգամից գրեցին: Գտան առաջին անհայտ թիվն ու լուծեցին:

Գոհար Սմբատյան

Խնդիրը լուծելու  համար էլ. գրատախտակով բացեցի և սկսեցինք հերթով բացթողնված վանդակները լրացնել: 1+...=9 գործողության մեջ անհայտ թիվը գտնելու համար օգտվեցինք մեզ մոտ եղած մատիտներից: Դասավորեցինք  9 մատիտ, 1-ը առանձնացրեցինք, մնաց 8 մատիտ:Դատարկ վանդկում նշեցինք 8 թիվը:Գտնելով տվյալ թիվը, հեշտությամբ գտանք հարցական նշանի փոխարեն գրված թիվը:

Սրբուհի Ներսիսյան

Սկսեցինք հերթով գտնել «կորած» թվերը: Առաջին քայլով կատարեցինք գումարման գործողություն և ստացանք 3 /2+1=3/ 

2. արագ գտանք այն թիվը, որին գումարեցինք 0 ու ստացանք 3

3. հաջորդ քայլով փնտրեցինք՝ որ թիվը գումարենք 1-ին, որ ստացվի 9-ը/1+? =9/ մինչև մի խումբը մտքում փնտրում էր «կորած» թիվը, սովորողներից մի քանիսն արագ գտան պատասխանը հանման եղանակով՝ 9-1=8

4. վերջին գործողությունը 8-3=5 գտանք խնդրի պատասխանը՝ Լուսինեն կգրի 5:

Հասմիկ Ղազարյան

Պատասխան` 5:

4. Թթուդրիկի համար օգտագործվեց 30 կգ բանջարեղեն՝ կաղամբ, ծաղկակաղամբ, լոլիկ և վարունգ: Կաղամբն ու ծաղկակաղամբը միասին 15 կգ էր, լոլիկը՝ 10 կգ: Քանի՞ կիլոգրամ վարունգ օգտագործեցին:

Կարող ենք վերցնել ցանկացած չորս տարբեր առարկա։ Կիլոգրամները փոխարինել հատ-ով, այդպես գումարել 15-ն ու 10-ը, ապա 30-ից հանել։ Կստանանք 30-25=5կգ

Լիլիթ Սահակյան

Մենք ունենք ընդամենը 30կգ  բանջարեղեն՝ կաղամբ, ծաղկակաղբ, լոլիկ, վարունգ: Մեր ունեցած 30կգ բանջարեղենից 15կգ-ը ծաղկակաղմբ ու  կաղամբ, լոլիկը՝ 10կգ, որպեսզի իմանանք քանի կգ վարունգ ենք օգտագործել, սկսենք մեր ունեցած բանջարեղենից հանել, օգտագործել նշված բանջարեղենները: Այսինքն՝  30  կգ բանջարեղենից օգտագործեցին 15 կգ ծաղկակաղմբ, կաղամբ, մնաց՝ 25 կգ բանջարեղեն, որից 10կգ-ը  լոլիկն էր: Լոլիկն էլ օգտագործեցինք 25կգ բնջարեղենից, մնաց՝ 5 կգ բանջարեղեն,  որը կաղամբ ու ծաղկակաղմբն չէին,  քանի որ  15 կգ էին, մենք արդեն դրանք օգտագործել ենք, լոլիկը 10 կգ էր, որը նույնպես օգտագործել ենք, մեզ հայտնի չէր՝ ինչքան է կշռում վարունգը  30 կգ բանջարեղեններից, հետևաբար  մեր ստացած  5 կգ -ը վարունգն էր կշռում: 

Մարգարիտ Հովնանյան
Խնդիրը առաջին դասարանում կքննարկենք ոչ թե կիլոգրամով, այլ հատով, այդպես իրենց համար ավելի դյուրին կլինի և ավելի լավ կպատկերացնեն։ Ավելի տեսանելի լինելու համար կարող ենք վերցնել որևէ առարկա, կամ Paint նկարչական ծրագրով նկարել բանջարեղենները։ Եթե 30 բանջարեղենից նկարենք՝ 15 հատ/կգ/ կաղամբ և ծաղկակաղամբ, 10 հատ/ կգ/ լոլիկ, ապա կարող ենք հեշտությամբ գտել, թե բանջարեղենից քանիսն է վարունգ՝ 5 հատ / կգ/:
Լուսինե Բարխուդարյան
Պատասխան` 5:
5. Ագարակում կան սագեր ու ձիեր: Բոլորը միասին ունեն 44 ոտք և 14 գլուխ: Քանի՞ սագ և քանի՞ ձի կա ագարակում:
Նախ խնդիրն ուշադիր կարդացինք, պատմեցինք, քննարկեցինք, թե քանի ոտք ունեն սագերը, քանի ոտք ունեն ձիերը։ Սովորողներից մեկը համացանցից փնտրեց, գտավ, որ սագերն ունեն 2 ոտք, իսկ ձիերը՝ 4։ Մի քանի սովորողներ էլ իրենց գյուղում, կրթահամալիրի Ագարակում տեսել էին սագեր, ձիեր ու հիշեցին, որ սագերն ունեն 2, իսկ ձիերը՝ 4 ոտք։ Այնուհետև պարզեցինք, որ սագերն ու ձիերը մեկական գլուխ ունեն՝ այսինքն 14 սագ և ձի պետք է լինի։ 

Հետո բերեցինք աղյուսակի տեսքի՝ հասկանալու համար, թե քանի սագ և քանի ձի կարող է լինել։ Քննարկեցինք բոլոր հնարավոր տարբերակները՝ 

Հատիկ-հատիկ նայեցինք բոլոր հնարավոր դեպքերն ու կանգ առանք 6 սագ և 8 ձի տարբերակի վրա։ 

6x2=12

8x4=32

12+32=44 ոտք

6+8=14 գլուխ 

Կարինե Մամիկոնյան

Սովորողների հետ կկարդանք խնդիրը և քննարկման ընթացքում PAINT-ով կնկարենք սագեր և ձիեր: Հետո սովորողները կկանգնեն ձիու նման (այսինքն  ձեռքերի վրա ), կտեսնեն կենդանիների ոտքերի քանակի տարբերությունը: Կթվարկենք, թե քանի՞ ոտք ունեն կենդանիներից յուրաքանչյուրը:
Սագերն ունեն 2 ոտք,իսկ ձիերը՝ 4: 
Խնդրի պահանջը հասկանալուց հետո, միասին կսկսենք հաշվել,եթե կենդանիները միասին ունեն 14 գլուխ,ապա կա 14 կենդանի:
Սկզբում գտնում ենք ձիու ոտքերի քանակը 14 կենդանու դեպքում:
4×14=56
Այնուհետև հաշվում ենք, թե կենդանու քանի ավել ոտք ստացվեց 56-44=12
ձիու և սագի ոտքերի տարբերությունը գտնելու համար կանենք հետևյալ գործողությունը 4-2=2
Սագի ոտքերի քանակը գտնելու համար 12:2=6
14-6=8 կստանանք ձիերի քանակը:
Այսպիսով ագարակում կա 6 սագ և 8 ձի:

Լուսինե Հակոբյան

Այս խնդիրն առաջին դասարանում կլուծենք նկարելով:  Կնկարենք 14 կենդանու գլուխ: Որից հետո կնշենք, որ սագն ունի երկու ոտք, իսկ ձին` չորս: Ոտքերը 2-ական կբաժանենք՝ յուրաքանչյուր գլխի մոտ նկարելով երկու ոտք, ավելացած ոտքերը ևս 2-ական կավելացնենք: Նայելով նկարին կտեսնենք, որ 4 ոտք ունի 8 կենդանի, իսկ 2 ոտք ունի՝ 6-ը: Այսինքն ձիերը 8-ն են, իսկ սագերը՝ 6-ը:

Արմինե Մնացականյան

Պատասխան` 6 սագ և 8 ձի:
6. Չորս հատ երկուսով (2,2,2,2) և թվաբանական գործողության նշան օգտագործելով, ստացիր 111 :

Խնդիրը դասարանում քննարկեցինք: Սկզբում սովորողները կարդացին խնդիրը, հետո սկսեցին օգտագործել գործողության նշանները: Փորձեցին տարբեր եղանակներ, օրինակ՝ 2.2.2.2, 2+2.2.2, հասկացան, որ չեն ստանա 111: Հետո առաջարկեցի նորից կարդալ խնդիրը, ուշադրություն դարձնել գործողության նշան բառերին: Սովորողներից մեկը միանգամից հասկացավ, որ մեկ նշան պետք է օգտագործել: Հուշում արեցի. ինպե՞ս 2-ից ստանալ 1:  Պատասխանը միանգամից հնչեց՝ բաժանենք, որին հաջորդեց հարցը՝ ընկեր Լուսինե, չենք կարո՞ղ  երեք հատ 2-ը իրար միացնենք, եռանիշ թիվ ստանանք ու բաժանենք 2-ի:

Լուսինե Գասպարյան

Այսօր բանավոր մաթեմատիկային ենք քննարկել։
Նախ՝ մեր իմացաշ գումարման և հանման նշանների միջոցով փորձեցինք ստանալ պատասխանը։ Թվերը գումարեցինք հանեցինք և ոչ մի կերպ չստացանք ։ Խոսեցինք թիվը կիսելու մասին ու փորձեցինք 222 թիվը կիսել, մի քիչ դժվարությամբ ստացանք 111։
Քանի որ դեռ ծանոթ չենք բաժանմանն ու բազմապատկմանը մեզ համար մի քիչ բարդ էր։
222։2=111
մենք իմացանք , որ չորս հատ երկուսով և թվաբանական գործողության նշան օգտագործելով,  հնարավոր է ստանալ 111:

Ազնիվ Մանուկյան

Առաջինը փորձում ենք սկզբի եռանիշ թվերով`222-ով: Բաժանում ենք երկուսի և ստանում 111:

Տաթև Սահակյան

Պաըասխան`222։2=111: 
7. Թթվի տարայում կա լոլիկ, վարունգ, գազար, ծաղկակաղամբ, բազուկ: Լոլիկը քիչ է վարունգից, բայց շատ է բազուկից։ Գազարը քիչ է ծաղկակաղամբից, բայց շատ է վարունգից: Տարայում ո՞ր բանջարեղենն է ամենաքիչը:  

Կգծեն հինգ շարքից կազմված երկու տողանոց աղյուսակ։ Առաջին տողում կգրեն խնդրում նշված բանջարեղենների անվանումները, երկրորդ տողում կփորձեն դասավորել շատից քիչ։ Ստացված արդյունքները կմեկնաբանվի, կփորձենք հասկանալ, թե որ խմբի մոտ ստացվեց ճիշտ գտնել պատասխանը։ Էլեկտրոնային գրատախտակի օգնությամբ միասին կգրանցենք տվյալները և կհասկանանք արդյունքը։
Մեզ հայտնի է, որ թթվի տարայի մեջ կա՝ լոլիկ, վարունգ, գազար, ծաղկակաղամբ, բազուկ։ Պետք է գտնենք, թե տարայում, որ բանջարեղենն է ամենաքիչը։ Գիտենք որ լոլիկը քիչ է վարունգից, բայց շատ է բազուկից։ Կարող ենք հանգիստ եզրակացնել, որ տարայի մեջ հաստատ վարունգը և լոլիկը ամենաքիչը չեն։ Հետո նշվում է, գազարը քիչ է ծաղկակաղամբից, բայց շատ է վարունգից։ Այս տողով պարզ է դառնում, որ ծաղկակաղամբն ու գազարը ամենաքիչը չեն։ Այս երկու եզրահանգումները կապելով իրար, անդրադառնում ենք, որ առաջին տողում գտանք, որ վարունգը բազուկից շատ է, իսկ երկրորդ տողում, որ վարունգը քիչ է։ Միասին գալիս ենք, այն մտքին, որ ամենաքիչը բազուկն է։
Մոնիկա Տոնոյան

Եթե լոլիկը քիչ է վարունգից, բայց շատ է բազուկից, այստեղից հետևություն, որ բազուկն ամենաքիչն է: Եթե գազարը քիչ է ծաղկակաղամբից, բայց շատ է վարունգից, այստեղից հետևություն, որ ամենաքիչը բազուկն է:

Սաթենիկ Սիմոնյան
Լուսինե Պետրոսյան Գ.

Պատասխան` բազուկը:
8. Կրթահամալիրի տոնի առթիվ 20 սովորողներից յուրաքանչյուրը մի գծի երկայնքով տնկեց խաղողի մեկական վազ, ընդ որում մեկը մյուսից երկու մետր հեռավորությամբ: Որքա՞ն է առաջին և վերջին տունկերի հեռավորությունը: 

Նախ կարդացինք խնդիրը, քննարկեցինք ու ես երեխաներիս առաջարկեցի մտածել, թե ինչպես կարող ենք գտնել ճիշտ պատասխանը։ Երեխաներից ոմանք ասացին, որ իրենք կանգնեն մի գծով և էդպես փորձենք, մյուս մասն էլ առաջարկեց մատիտների օգնությամբ խաղալ խնդիրը։ 
Երկու տարբերակն էլ փորձեցինք։ 
Սկզբում նորից սկսեցինք երկուական հաշվելով բարձրանալ, այնուհետև հետ հաշվարկ արեցինք։ Լավ առիթ էր կրկնելու։ Հետո 3 ական, հետո 4 , 5․․․ 
Ու անցանք մեր խնդրին։ Երեխաները մի գծով շարվեցին, պատկերացրինք, որ ծառ ենք տնկում։ Ու սկսեցինք հաշվել․ 
-Ռաֆայելը կանգնած է Արմանի կողքին, Արմանը՝ Ալենի, Ալենը՝ Սուրենի (և այդպես շարունակ)։
- Ընկեր Քրիստինե, ճիշտ ա, Ռաֆայելը կանգնած ա Արմանի կողքին, բայց իրանք իրարից 2 մետր հեռու են,այսինքն՝ երկու քայլ, այ այսպես ՝ մեկ-երկու(ու երկու քայլ արեցինք դեպի մյուս ընկերը), նույնը ՝ Արմանն ու Ալենը, Ալենն ու Սուրենը․․․,- ասաց Հայկ անունով մեր տղան։  
-Ուրեմն՝ 2, 4, 6, 8 ,10, 12,14(սկսեցին միասին հաշվել) , 16, 18, 20, 22, 24,26,28,30,32,34,36,38։ Ըհը, առաջին ու վերջին ծառերի հեռավորությունն էլ կլինի 38 մետր։ 
-Հա, համ էլ Ալեքսից հետո էլ մարդ չկա կանգնած, ուրեմն Ալեքսը կմնա իր տեղում,- ավելացրեց Ռաֆայելը (Ալեքսը վերջում էր  կանգնել)։ 
Այսպես միմյանց օգնելով, հաշվեցինք ու գտանք  խնդրի պատասխանը։ 

Քրիստինե Հովսեփյան

Խնդիրը կարդալուց հետո փորձեցինք պատմել կամ նկարագրել իրավիճակը: Զուգահեռ փորձեցի հասկանալ հիշում են, թե ինչ է խաղողի վազը: Ի ուրախություն ինձ շատ լավ էլ հիշում էին: Արագ դուրս եկան բացօթյա տանիք, ցույց տվեցին մեր թառման, հետո ցած նայելով՝ ցույց տվեցին, որտեղից է բարձրանում: Իմ այն հարցին, թե ինչու են վազ ասում այլ ոչ թե ծառ կամ թուփ, հինչեցրին հետևյալ պատասխանները.
 - Ծառ չի, որովհետև հաստ բուն չունի:
 - Թուփ էլ չի, որովհետև մեծանում է, բարձրանում և փաթաթվում է:
Վերադառնալով խնդրին հենց տանիքում առաջարկեցի խնդրի պայմանին համաձայն շարքով կանգնել: Նախ հաշվեցինք սովորողներին՝ 21-ն էին: Մարկն ինձ օգնական դարձավ, իսկ մյուսները սկսեցին շարվել: Դասարանում կտորի մետր ունեինք, չափեցինք 2 մետր, բայց տանիքի երկարությունը փոքր էր, չտեղավորվեցին: Մեզ օգնության եկան տանիքին կպցրած տոլերի (համ էլ նոր բառ սովորեցին) գծերը: 20 սովորող հերթով շարվեցին (ինչպես նկարում), քանի որ իրարից երկու մետր հեռավորությունն պետք է լիներ,  սկսեցինք 2-ական հաշվել: Արդյունքում առաջին և վերջին սովորողների միջև հեռավորթյունը 38 ստացվեց, այսինքն՝ առաջին և վերջին վազերի միջև հեռավորոթյունը 38 մետր է
Մանուշակ Աբրահամյան

Պատասխան` 38մ:

9. 15 սովորողի հարիսա հյուրասիրելու համար անհրաժեշտ է 1 կիլոգրամ հավի միս և 2 կիլոգրամ ձավար: Քանի՞ կիլոգրամ հավի միս և քանի՞ կիլոգրամ ձավար է անհրաժեշտ 60 սովորողի հյուրասիրության համար:
Այս խնդիրը կարդալուց , հասկանալուց և քննարկելուց հետո ունեցանք հետաքրքիր լուծում: 

Սովորողները սկզբում սկսեցին կիլոգրամը վերածել գրամների, բաժանել 15 հոգու մեջ: Ուզում էին գտնել թե մեկ մարդու համար որքա՞ն հավի միս և ձավար է անհրաժեշտ, որ վերջում բազմապատկեն 60-ի: Հետո սովորողներից մեկը գլխի ընկավ, որ 60-ի մեջ կա չորս հատ 15: Այսպիսով մեկ 15-ը հաշվեցին մեկ բաժին, իսկ 60-ի դեպքում չորս բաժին հարիսա: Արագ բազմապատկեցին 4-ի և ստացան 4կգ հավի միս,  8 կգ ձավար:

Արմինե Գյոնջյան

Իմանալով, որ 15 սովորողին հարիսա հյուրասիրելու համար անհրաժեշտ է 1 կգ հավի միս և 2 կգ ձավար, կփորձենք պարզել, թե ինչքան մթերք է անհրաժեշտ 30 սովորողին կերակրելու համար: Քանի որ 30-ը կազմված է  երկու 15 թվերից, այսինքն՝ 15 +15 = 30 կմտածենք այսպես ՝

1 կգ հավի միս, 2 կգ ձավար + 1 կգ հավի միս, 2 կգ ձավար = 2 կգ հավի միս, 4 կգ ձավար:

Հետո կփորձենք պարզել, թե քանի կիլոգրամ մթերք է անհրաժեշտ  60 սովորողին հյուրասիրելու  համար: Նկատենք, որ 60-ը կազմված է երկու 30 ից, այսինքն՝ 30 + 30 = 60: Դա պարզելու համար կմտածենք այսպես՝

2 կգ հավի միս , 4 կգ ձավար + 2 կգ հավի միս, 4 կգ ձավար = 4 կգ հավի միս, 8 կգ ձավար:
Կտեսնենք, որ 60 սովորողին հյուրասիրելու համար մեզ անհրաժեշտ կլինի 4 կգ հավի միս և 8 կգ ձավար:

Կարող ենք խնդիրը քննարկել նաև աղյուսակի միջոցով:

	15 սովորող
	1 կգ հավի միս, 2 կգ ձավար:



	30 սովորող (15 սովորող + 15 սովորող)

	2 կգ հավի միս, 4 կգ ձավար:

	45 սովորող (15 սովորող + 15 սովորող +15 սովորող)

	3 կգ հավի միս, 6 կգ ձավար:

	60 սովորող (15 սովորող + 15 սովորող + 15 սովորող + 15 սովորող)

	4 կգ հավի միս, 8 կգ ձավար:


Մարիամ Խաչատրյան
Քանի որ 15 սովորողի հարիսա հյուրասիրելու համար անհրաժեշտ է 1 կգ հավի միս և 2 կգ ձավար, բայց մեզ պետք է իմանալ, թե 60 սովորողի համար քանի կիլոգրամ հավի միս և քանի կիլոգրամ ձավար է անհրաժեշտ,

նախ հաշվեցինք, թե 60֊ի մեջ քանի հատ 15 կա։ Դրա համար մարդուկ նկարեցինք և պայմանական գրեցինք 15, հաջորդ մարդուկին նկարեցինք նույն կերպ, այս կերպ շարունակեցինք, մինչև 60 ստացանք։
 Տեսանք, որ 60-ի մեջ կա 4 հատ 15։
15+15+15+15=60
 Այնուհետև յուրաքանչյուր 15-ի տակ գրեցինք
 1 կգ հավի միս և գումարեցինք:

1+1+1+1=4

 Ստացանք 4 կգ հավի միս: 

Այնուհետև յուրաքանչյուր 15 տակ գրեցինք 2 կգ ձավար և գումարեցինք։ 

2+2+2+2=8

Ստացանք 8 կգ ձավար: 

Պարզեցինք, որ 60 սովորողի հարիսա հյուրասիրելու համար անհրաժեշտ է 4 կգ հավի միս և 8կգ ձավար։
Նելի Թովմասյան

Կարինե Խառատյան
 Պատասխան` 4 կգ միս և 8կգ ձավար։
10. Մեկ կախազարդն արժի 500 դրամ: Քանի՞ դրամ պետք է վճարի Մանեն, որպեսզի իր և երկու ընկերուհիների համար մեկական կախազարդ գնի:
Սովորողների հետ այս խնդիրը լուծելը դժվարություն չի ներկայացնի: Միչև խնդրի լուծմանն անցնելը նախ կխոսենք մեր պատրաստած կախազարդերի մասին, կորոշենք  վաճառքի գինը: Անգամ կարող ենք խնդրի լուծումը կազմակերպել փոքրիկ խաղով: Երեք ընկերներով կգնեն երեք հատ կախազարդ և կհաշվեն, թե որքա՞ն պետք է վճարեն: Պարզ կլինի, որ վճարվելիք գումարը կլինի 500 x 3 = 1500 դրամ:
Սիդոնյա Վիրաբյան

Այս խնդիրը սովորողներս միանգամից լուծել են, քանի որ նմանատիպ շատ խնդիրներ ենք լուծել դասարանում: Նման խնդիրները մենք միշտ բեմադրել ենք, որ ավելի տեսանելի լինեն Մանեն և երկու ընկերուհիները: Միանգամից 500x3=1500 կամ 500+500+500=1500 

Արմինե Գյոնջյան

Խնդրի՝ մեր դասարանում քննարկումը շատ ակտուալ է, քանի որ մենք ինքներս էլ ենք կախազարդեր պատրաստել։ 

Խնդրի հետ կխաղանք ՝ յուրաքանչյուրն կասի, թե իր և էլ քանի հոգու համար է ցանկանում կախազարդ  գնել։ Համապատասխան քանակի՝ կառանձնացնենք կախազարդերը և  կորոշենք վճարվող գումարի չափը։ 

Արմինե Մովսիսյան

Պատասխան` 1500:

